
«Киңәйтелгән неонаталь скринингны 

тәэмин итү» федераль проекты 

кысаларында яңа туган балаларны 

тумыштан булган һәм (яки) нәселдән 

килгән авыруларга массакүләм тикшерү 

(киңәйтелгән неонаталь скрининг) үткәрү 

чараларын гамәлгә ашырганда барлыкка 

килә торган Татарстан Республикасының 

чыгым йөкләмәләрен финанс белән 

тәэмин итү турында 

 

 
Россия Федерациясе Хөкүмәтенең «Сәламәтлек саклауны үстерү» Россия 

Федерациясе дәүләт программасын раслау турында» 2017 елның 26 декабрендәге 

1640 номерлы карары нигезендә Татарстан Республикасы Министрлар Кабинеты 

КАРАР БИРӘ: 

 
1. Түбәндәгеләрне (карарга теркәләләр) расларга: 

«Киңәйтелгән неонаталь скринингны тәэмин итү» федераль проекты 

кысаларында яңа туган балаларны тумыштан булган һәм (яки) нәселдән килгән 

авыруларга массакүләм тикшерү (киңәйтелгән неонаталь скрининг) үткәрү 

чараларын гамәлгә ашырганда барлыкка килә торган Татарстан Республикасының 

чыгым йөкләмәләрен финанс белән тәэмин итү тәртибен;  

«Киңәйтелгән неонаталь скринингны тәэмин итү» федераль проекты 

кысаларында яңа туган балаларны тумыштан булган һәм (яки) нәселдән килгән 

авыруларга массакүләм тикшерү (киңәйтелгән неонаталь скрининг) үткәрү 

чараларын гамәлгә ашырганда барлыкка килә торган Татарстан Республикасының 

чыгым йөкләмәләрен финанс белән тәэмин итү өчен «Татарстан Республикасы 

Сәламәтлек саклау министрлыгының Республика клиник хастаханәсе» дәүләт 

автоном сәламәтлек саклау учреждениесенә субсидия бирү күләмен һәм шартларын 

билгеләү тәртибен. 

2. Бу карарның үтәлешен тикшерүдә тотуны Татарстан Республикасы 

Министрлар Кабинеты Аппаратының Сәламәтлек саклау, спорт һәм сәламәт яшәү 

рәвешен формалаштыру мәсьәләләре идарәсенә йөкләргә. 

 

 

 

Татарстан Республикасы 

Премьер-министры 

вазыйфаларын башкаручы                                                                   Р.К.Нигъмәтуллин 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Татарстан Республикасы 

Министрлар Кабинетының 

2023 ел, 22 февраль, 175 нче 

карары белән расланды 

 

 

«Киңәйтелгән неонаталь скринингны тәэмин итү» 

федераль проекты кысаларында яңа туган балаларны тумыштан булган һәм (яки) 

нәселдән килгән авыруларга массакүләм тикшерү (киңәйтелгән неонаталь скрининг) 

үткәрү чараларын гамәлгә ашырганда барлыкка килә торган 

Татарстан Республикасының чыгым йөкләмәләрен финанс белән тәэмин итү 

тәртибе 

 

1. Бу Тәртип «Киңәйтелгән неонаталь скринингны тәэмин итү» федераль 

проекты кысаларында яңа туган балаларны тумыштан булган һәм (яки) нәселдән 

килгән авыруларга массакүләм тикшерү (киңәйтелгән неонаталь скрининг) (алга 

таба – киңәйтелгән неонаталь скрининг) үткәрү чараларын гамәлгә ашырганда 

барлыкка килә торган Татарстан Республикасының чыгым йөкләмәләрен финанс 

белән тәэмин итү механизмын билгели. 

2. Киңәйтелгән неонаталь скрининг үткәрү чараларын гамәлгә ашырганда 

барлыкка килә торган Татарстан Республикасының чыгым йөкләмәләрен финанс 

белән тәэмин итү Татарстан Республикасы бюджеты акчасы һәм киңәйтелгән 

неонаталь скрининг үткәрү чараларын гамәлгә ашырганда барлыкка килә торган 

чыгым йөкләмәләрен финанслашу максатларында федераль бюджеттан Татарстан 

Республикасы бюджетына бирелә торган субсидия (алга таба – субсидия) исәбеннән 

гамәлгә ашырыла. 

3. Татарстан Республикасы бюджеты акчасы белән баш эш итүче – Татарстан 

Республикасы Сәламәтлек саклау министрлыгы. 

4. Акчаны тоту Татарстан Республикасы Сәламәтлек саклау министрлыгы 

тарафыннан Татарстан Республикасы Финанс министрлыгында ачылган шәхси счет 

аша гамәлгә ашырыла. 

5. Татарстан Республикасы Финанс министрлыгы, иң чик финанслау 

күләмнәре Россия Федерациясе Сәламәтлек саклау министрлыгы тарафыннан 

җиткерелгәннән соң,иң чик финанслау күләмнәрен тиешле финанс елына һәм план 

чорына Татарстан Республикасы бюджетында каралган бюджет ассигнованиеләре 

күләмнәре һәм расланган бюджет йөкләмәләре лимитлары чикләрендә Татарстан 

Республикасы Сәламәтлек саклау министрлыгына җиткерә. 

6. Татарстан Республикасы Сәламәтлек саклау министрлыгы «Электрон 

бюджет» иҗтимагый финанслар белән идарә итүнең дәүләт интеграцияләнгән 

мәгълүмат системасында Россия Федерациясе Сәламәтлек саклау министрлыгы һәм 

Татарстан Республикасы Министрлар Кабинеты арасында субсидия бирү турындагы 

килешүдә билгеләнгән тәртиптә, форма буенча һәм срокларда финанслашу 

максатларында субсидия бирелә торган Татарстан Республикасы бюджеты 

чыгымнарын гамәлгә ашыру турында, шулай ук субсидиядән файдалану нәтиҗәләре 

күрсәткечләренә ирешү турында хисаплар урнаштыра. 

7. Акчаны максатчан файдаланмаган өчен Россия Федерациясе бюджет 

законнары нигезендә җавап бирелә. 

8. Агымдагы финанс елының 1 гыйнварына акчаның файдаланылмый калган 

өлеше Россия Федерациясе бюджет законнарында билгеләнгән таләпләр нигезендә 

федераль бюджетка кире кайтарылырга тиеш. 

 

 

___________________________ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Татарстан Республикасы 

Министрлар Кабинетының 

2023 ел, 22 февраль, 175 нче 

карары белән расланды 

 

 

«Киңәйтелгән неонаталь скринингны тәэмин итү» федераль проекты кысаларында 

яңа туган балаларны тумыштан булган һәм (яки) нәселдән килгән авыруларга 

массакүләм тикшерү (киңәйтелгән неонаталь скрининг) үткәрү чараларын гамәлгә 

ашырганда барлыкка килә торган Татарстан Республикасының чыгым йөкләмәләрен 

финанс белән тәэмин итү өчен «Татарстан Республикасы Сәламәтлек саклау 

министрлыгының Республика клиник хастаханәсе» дәүләт автоном сәламәтлек 

саклау учреждениесенә субсидия бирү күләмен һәм шартларын билгеләү 

тәртибе 

 

1. Бу Тәртип «Киңәйтелгән неонаталь скринингны тәэмин итү» федераль 

проекты кысаларында яңа туган балаларны тумыштан булган һәм (яки) нәселдән 

килгән авыруларга массакүләм тикшерү (киңәйтелгән неонаталь скрининг) үткәрү 

чараларын гамәлгә ашырганда барлыкка килә торган чыгымнарны финанс белән 

тәэмин итү өчен Татарстан Республикасы Сәламәтлек саклау министрлыгы 

тарафыннан гамәлгә куючы функцияләре һәм вәкаләтләре башкарыла торган 

«Татарстан Республикасы Сәламәтлек саклау министрлыгының Республика клиник 

хастаханәсе» дәүләт автоном сәламәтлек саклау учреждениесенә субсидия (алга таба 

– шул ук эзлеклелектә киңәйтелгән неонаталь скрининг, субсидия) бирү күләмен 

һәм шартларын билгели. 

Субсидия медицина оешмасына Татарстан Республикасы бюджеты акчасы һәм 

киңәйтелгән неонаталь скрининг үткәрү чараларын гамәлгә ашырганда барлыкка 

килә торган Татарстан Республикасының чыгым йөкләмәләрен финанслашу 

максатларында федераль бюджеттан Татарстан Республикасы бюджетына бирелә 

торган субсидияләр исәбеннән бирелә. 

Субсидия киңәйтелгән неонаталь скрининг үткәрү буенча түбәндәге 

чараларны гамәлгә ашырганда бирелә: 

яңа туган балаларның кан төзелешенә беренчел, кирәк булганда кабат 

лаборатория тикшерүен үткәрү, Россия Федерациясе Сәламәтлек саклау министр-

лыгының «Киңәйтелгән неонаталь скрининг гамәлгә ашыручы, шулай ук раслый 

торган биохимик, һәм (яки) молекуляр-генетик, һәм (яки) молекуляр-цитогенетик 

диагностика үткәрүне гамәлгә ашыручы Россия Федерациясе субъектлары 

карамагында булган һәм Россия Федерациясе субъектлары беркетелгән федераль 

дәүләт медицина оешмалары һәм дәүләт медицина оешмалары исемлеген раслау 

турында» 2022 елның 27 декабрендәге 808н номерлы боерыгы белән расланган 

Россия Федерациясе субъектларының киңәйтелгән неонаталь скрининг буенча 

тикшерүләр үткәрә торган һәм Россия Федерациясе субъектлары өчен киңәйтелгән 

неонаталь скрининг буенча тикшерүләр ясый торган әлеге субъектларның федераль 

дәүләт медицина оешмалары һәм дәүләт медицина оешмалары исемлеге нигезендә 

медицина оешмаларының медик-генетик консультацияләрендә (үзәкләрендә) (алга 

таба – үзәкләр) башкарылып раслый торган биохимик, һәм (яки) молекуляр-генетик, 

һәм (яки) молекуляр-цитогенетик диагностика үткәрү. 

2. Субсидия алу өчен медицина оешмасы Татарстан Республикасы Сәламәтлек 

саклау министрлыгына бу Тәртипнең 1 пунктында күрсәтелгән максатларга 

субсидия бирү кирәклеген нигезләүне үз эченә алган аңлатма язуын (субсидия 

суммасының исәп-хисап нигезләвен кертеп) тапшыра. 

Татарстан Республикасы Сәламәтлек саклау министрлыгы бу пунктның 

беренче абзацында күрсәтелгән документларны алган көннән биш эш көне эчендә 

медицина оешмасы тарафыннан тапшырылган документларны карап тикшерә һәм 

субсидия бирү турында йә аны бирүдән баш тарту турында карар кабул итә. 

Медицина оешмасына субсидия бирүдән баш тарту өчен түбәндәгеләр нигез 

була: 

тапшырылган документларның бу пунктның беренче абзацларында 

билгеләнгән таләпләргә туры килмәве яки әлеге документларның тапшырылмавы 

(тулы күләмдә тапшырылмавы); 

медицина оешмасы тарафыннан тапшырылган документлардагы мәгълүмат-

ның дөрес булмавы. 

3. Медицина оешмасына бирелә торган субсидия күләме (S) түбәндәге 

формула буенча билгеләнә: 

S = С × N, 

монда: 

С – бу Тәртипнең 1 пунктындагы дүртенче абзацында күрсәтелгән үзәкләрнең 

прейскуранты нигезендә 1 балага киңәйтелгән неонаталь скрининг үткәрү 

кыйммәте, сум; 

N – тиешле финанс елында Татарстан Республикасында туган балаларның 

фараз саны, кеше. 

4. Субсидия бирү турында карар кабул ителгән көннән биш эш көне эчендә 

Татарстан Республикасы Сәламәтлек саклау министрлыгы һәм медицина оешмасы, 

«Электрон бюджет» иҗтимагый финанслар белән идарә итүнең дәүләт интегра-

цияләнгән мәгълүмат системасыннан файдаланып, Россия Федерациясе Финанс 

министрлыгы тарафыннан расланган бертип форма нигезендә субсидия бирү 

турында килешү (алга таба – килешү) төзи, анда түбәндәге нигезләмәләр бирелә: 

субсидия бирү максатлары; 

субсидия бирү нәтиҗәсенең күрсәткече; 

субсидия бирү нәтиҗәсенә ирешү чаралары планы; 

субсидия күләме; 

субсидия күчерү сроклары (графигы); 

хисаплылыкны бирү сроклары; 

медицина оешмасы тарафыннан килешүдә билгеләнгән субсидия бирү 

максатлары, шартлары һәм тәртибе үтәлмәгән очракта, субсидия суммаларын кире 

кайтару тәртибе һәм сроклары; 

килешүгә үзгәрешләр кертү (шул исәптән Татарстан Республикасы 

Сәламәтлек саклау министрлыгына субсидия бирү өчен элегрәк җиткерелгән 

бюджет йөкләмәләре лимитларын киметелгән очракта) нигезләре һәм тәртибе; 

берьяклы тәртиптә Татарстан Республикасы Сәламәтлек саклау министрлыгы 

карары буенча килешүне вакытыннан алда, шул исәптән түбәндәгеләргә бәйле 

рәвештә туктату өчен нигезләр: 

медицина оешмасын үзгәртеп оештыру (кушу рәвешендә үзгәртеп 

оештырудан тыш) яки бетерү; 

медицина оешмасы тарафыннан бу Тәртип һәм (яки) килешүдә билгеләнгән 

субсидия бирү максатлары һәм шартлары бозылу; 

медицина оешмасы тарафыннан килешүне берьяклы тәртиптә өзүне тыю. 

Кирәк булганда Татарстан Республикасы Сәламәтлек саклау министрлыгы һәм 

медицина оешмасы, «Электрон бюджет» иҗтимагый финанслар белән идарә итүнең 

дәүләт интеграцияләнгән мәгълүмат системасыннан файдаланып, Россия 

Федерациясе Финанс министрлыгы тарафыннан расланган бертип формалар 

нигезендә килешүгә өстәмә килешү яки килешүне өзү турында өстәмә килешү төзи. 

5. Килешү төзергә планлаштырыла торган айга кадәрге айның 1 нче көненә 

медицина оешмасы туры килергә тиешле таләп – медицина оешмасының салымнар 

һәм җыемнар турындагы Россия Федерациясе законнары нигезендә түләнергә 

тиешле салымнар, җыемнар, иминият кертемнәре, пенялар, штрафлар, процентлар 

түләү буенча үтәлмәгән йөкләмәләре, шул исәптән башка хокукый актлар (федераль 

законнарда, Россия Федерациясе Хөкүмәтенең, Татарстан Республикасы 

Министрлар Кабинетының норматив хокукый актларында билгеләнгән очраклардан 

тыш) нигезендә бирелгән субсидияләрне, бюджет инвестицияләрен кире кайтару 

буенча үз вакытында түләнәмәгән бурычлары булмау. 

6. Субсидия бирү нәтиҗәсе – субсидия бирелгән елның 31 декабренә 

киңәйтелгән неонаталь скрининг белән колачлауны тәэмин итә торган хисап елында 

киңәйтелгән неонаталь скрининг үткәрү кысаларында Татарстан Республикасында 

яңа туган, тикшерелгән балалар саны: 

2023 елда – яңа исән туган балаларның кимендә 80 проценты; 

2024 елдан – яңа исән туган балаларның кимендә 95 проценты. 

7. Татарстан Республикасы Сәламәтлек саклау министрлыгы субсидияне 

килешүдә каралган срокта Татарстан Республикасы Финанс министрлыгында 

ачылган медицина оешмасының шәхси счетына тулы күләмдә күчерә. 

8. Медицина оешмасы квартал саен, хисап чорыннан соң килә торган айның  

5 еннән дә соңга калмыйча, Татарстан Республикасы Сәламәтлек саклау министр-

лыгына Россия Федерациясе Финанс министрлыгы тарафыннан билгеләнгән 

формалар буенча финанс белән тәэмин итү чыганагы субсидия булган чыгымнарны 

гамәлгә ашыру турында хисап, субсидия бирү нәтиҗәләренә ирешү турында хисап, 

субсидия бирү нәтиҗәләренә ирешү чаралары планын гамәлгә ашыру турында хисап 

бирә. 

9. Хисап финанс елында субсидиянең файдаланылмый калган өлеше, Татар-

стан Республикасы Сәламәтлек саклау министрлыгы тарафыннан агымдагы финанс 

елында субсидиянең файдаланылмый калган өлешен бу Тәртипнең 1 пунктында 

күрсәтелгән максатларга ирешү өчен җибәрүгә ихтыяҗ булу турында карар кабул 

ителгән очраклардан тыш, хисап елыннан соң килә торган елның 25 гыйнварыннан 

да соңга калмыйча, Татарстан Республикасы бюджеты кеременә кире кайтарылырга 

тиеш. 

Агымдагы финанс елында субсидиянең файдаланылмый калган өлешен бу 

Тәртипнең 1 пунктында күрсәтелгән максатларга ирешү өчен җибәрүгә ихтыяҗ 

булган очракта, медицина оешмасы, хисап елыннан соң килә торган елның  

15 гыйнварыннан да соңга калмыйча, Татарстан Республикасы Сәламәтлек саклау 

министрлыгына финанс белән тәэмин итү чыганагы агымдагы финанс елының  

1 гыйнварына субсидиянең файдаланылмый калган өлеше булып торган, үтәлмәгән 

йөкләмәләр барлыгы турында мәгълүмат, шулай ук медицина оешмасының әлеге 

йөкләмәләре (физик затларга түләүләр буенча йөкләмәләрдән тыш) булуын һәм 

күләмен раслый торган документларны (документлар күчермәләрен) җибәрә. 

Татарстан Республикасы Сәламәтлек саклау министрлыгы, медицина оешма-

сыннан бу пунктның икенче абзацында күрсәтелгән мәгълүматны алган көннән биш 

эш көненнән дә соңга калмыйча, агымдагы финанс елында субсидиянең файдала-

нылмый калган өлешен бу Тәртипнең 1 пунктында күрсәтелгән максатларга 

җибәрүгә ихтыяҗ булу яки булмавы турында карар кабул итә. 

Татарстан Республикасы Сәламәтлек саклау министрлыгы тарафыннан 

агымдагы финанс елында субсидиянең файдаланылмый калган өлешен бу 

Тәртипнең 1 пунктында күрсәтелгән максатларга җибәрүгә ихтыяҗ булу турында 

карар кабул ителгән очракта, Татарстан Республикасы Сәламәтлек саклау министр-

лыгы һәм медицина оешмасы арасында мондый карар кабул ителгән көннән эш 

көннәрендә исәпләнә торган өч көн эчендә килешүгә өстәмә килешү төзелә. 

10. Агымдагы финанс елында финанс белән тәэмин итү чыганагы субсидия 

булган, медицина оешмасы тарафыннан элек башкарылган түләүләрне кире 

кайтарудан кергән керемнәр булганда, Татарстан Республикасы Сәламәтлек саклау 

министрлыгы финанс белән тәэмин итү чыганагы медицина оешмасы тарафыннан 

элек башкарылган түләүләрне кире кайтару акчасы булып торган, үтәлмәгән 

йөкләмәләре, шулай ук медицина оешмасының әлеге йөкләмәләре (физик затларга 

түләү буенча йөкләмәләреннән тыш) булуын һәм күләмен раслый торган 

документлар (документлар күчермәләре) булуы турында медицина оешмасы 

мөрәҗәгате нигезендә бу Тәртипнең 1 пунктында күрсәтелгән максатларга ирешү 

өчен медицина оешмасының алардан файдалануы турында карар кабул итә. 

Татарстан Республикасы Сәламәтлек саклау министрлыгы медицина оешма-

сыннан мөрәҗәгать алган көннән биш эш көне эчендә бу Тәртипнең 1 пунктында 

күрсәтелгән максатларга ирешү өчен финанс белән тәэмин итү чыганагы субсидия 

булган, медицина оешмасы тарафыннан элек башкарылган түләүләрне кире 

кайтарудан кергән керемнәрне агымдагы финанс елында файдалану турында карар 

кабул итә. 

11. Татарстан Республикасы Сәламәтлек саклау министрлыгы һәм дәүләт 

финанс контроле органнары субсидия бирү максатларының һәм шартларының 

үтәлешен мәҗбүри тикшерүне гамәлгә ашыра. 

12. Субсидия, Татарстан Республикасы Сәламәтлек саклау министрлыгы һәм 

дәүләт финанс контроле органнары тарафыннан үткәрелгән тикшерүләр нәтиҗәләре 

буенча субсидия биргәндә билгеләнгән максатларның һәм шартларның медицина 

оешмасы тарафыннан үтәлмәве ачыкланган очракта, медицина оешмасы тарафын-

нан Татарстан Республикасы Сәламәтлек саклау министрлыгының тиешле таләбен 

алган көннән эш көннәрендә исәпләнә торган 30 көн эчендә Татарстан 

Республикасы бюджетына кире кайтарылырга тиеш. 

Медицина оешмалары тарафыннан субсидия акчасын кире кайтару сроклары 

бозылганда Татарстан Республикасы Сәламәтлек саклау министрлыгы бу пунктның 

беренче абзацында билгеләнгән срок тәмамланган көннән 30 көн эчендә субсидия 

акчасын Татарстан Республикасы бюджетына законнар белән билгеләнгән тәртиптә 

түләтү буенча чаралар күрә. 

 

 

___________________________ 


